
Nin raroopa dxihtsi nin

baca'h San Pahblu loh ra'
bwiinn Corintu

GuelrgahpaDxiohs

1 Na'h Pahblu naan tuhb pooxtla xteenn Je-
sucristu laasii zi'chi xclaa'dzi Dxiohs gulu'yi'hn
xchi'dxyi Ni'h. Na'h nee neezaa la'h Timoteu, nin
naa bwiitsilasaa' nu'h pur xcweenta xchi'dxyi Dx-
iohs; raca'h nu'h dxihtsi rii' loh tu bwiinn ra' nin
naa ra' xpwiinn Jesucristu nez loh guihdxyi Cor-
intu, nee cun neezaa loh ra' xpwiinn Dxiohs nin
rii ra' nez loh guihdxyi ra' nin rnabwa' guihdxyi
Acaya. 2Ranaaba nu loh Dxiohs nin naa Xtaada
nu'h nee cun neezaa loh Daada Jesucristu, tin
guunn Ni'h cumpahfiula'htu nee gusacwachidxyii
za Ni'h sto' tu.

Guelrza'cazii nin bati'dxiloh Pahblu

3 Gachidi'hnn lasahca nu la’h Daada Dxiohs nin
naa Xtaada Jesucristu, la'h Ni'h naa Dxiohs nin
ralahsa sto' la'hnu'h, Dxiohs nin rbahchidxyii
sto' ra' nu'h, 4 laasii chin rati'dxiloh ra' nu
guelrza'cazii, zi'chi gahca za guidi'hnn nu gahn
gasacwachidxyii nu sto' bwiinn ra' nin ruti'dxiloh
guelrza'cazii ra' ziga basacwachidxyii Dxiohs
sto' ra' nu'h. 5 Rati'dxiloh nu guelrza'cazii
duxa nin bati'dxiloh Jesucristu pur nin raluu'yi
nu xchi'dxyi Ni'h, ya zi'chi za pur Jesucristu
rdxeela nu guelrbwihdxyii sto'. 6 Pwihsi ni'chin,
sidela la'hnu rati'dxiloh nu guelrza'cazii, naan

guelridxyii sto' para la'htu, tin ta'’h za tu loh
duhlda, nee tin zi'chi za guunn tu waanta
guti'dxiloh tula'hgahca guelrza'cazii nin cadii'dxi
nu. 7 Nee ayi xi guelrzaa' riuu' nu pur xcweenta
tu, laasii ziga naann nu cagati'dxilohnee tula'hnu
loh guelrza'cazii, pwihsi zi'chi za nee la'htu
zusacwachidxyii Dxiohs lasto' tu ziga gahca
rusacwachidxyii Ni'h lasto' nu.

8 Bwiitsi lasaa' ra'n, xclaa'dzihn gacabwa' tu
xXcweenta ra' guelrza'cazii nin bati'dxiloh nu nez
loh ra' guihdxyi nin rnabwa' Asia. Guhcan tuhbi
guelrza'cazii duxa roo' nin basia'han siisiila'h nu,
nee hasta bachidi'hnn nu lligaaba ayi chyu fiare'h
ri'chi cun guelnabahan. 9 Bidi'hnn nu lligaaba
ri'chi chi'h zi fiahchi nu; bachiza'ca nu squii' tin
basi'dxi nu xa chechii sto' nu la'h Dxiohs nin
rucwa'hn la'h ra' bwiinn guuchi, ya ayila'h gahca
dxi'h ra' nu'h. 10 Dxiohs bata'h la'hnu loh guel-
guhchi chi, nee zeezah nugata'h Ni'h la'hnu loh
guelya'dxi roo' xteenn guelguhchi. Ya ziga riachii
sto' nu la'h Dxiohs, la'h Ni'h ziazah guta'h Ni'hla'h
nu loh ra' guelrza'cazii ra', 11 laasii cayahcanee
tu la'hnu, ziga cabwihdxyi-canaaba tu loh Dxiohs
xcweenta nu. Ya ziahan za snuhn ra' bwiinn
zudi'hi guelzuxchiilli loh Dxiohs pur xcweenta
guelruhnntaa'yi nin runi'hi Ni'h lahnu.

Xixnaa ayi gwah Pahblu nez guihdxyi Corintu

12 Pwihsi nuu guelnasaa la'n lasto' nu pur
xcweenta ziga naann nu ayi xi duhlda nahpa
nu cun ziga naa xtsi'n nu, laasii nabahan nayaa
nu nez delaanta loh garaatii' bwiinn loh guel-
nado'laadzi nin baluu'yi Dxiohs la'h nu. Xnehza

nabahan nu, ayi chyu nabahan loh guelnasiin
xteenn bwiinn guidxyiyuh, sino que naa'han pur
nin cayahcanee Dxiohs la'h nu. 13 Cagaca'hn
dxyi'dxyi ra' nin zahca gu'lda tu, nin zahca
gacabwa' tu, nee cabwe'za'hn opa'h zahcabwa' tu
garaa ra' dxyi'dxyi ra' nin cagaca'hn, 14la'hgahca
ziga nin ya guhcabwa' tu paaldaa xchi'dxyi nu;
na'pahn siguhra gadzihn dxyih nin dxiahxi sto' tu
pur xcweenta nu, ziga za dxiahxi sto' nu xcweenta
tula'n dxyih nin dxi' Daada Jesucristu stuhbi.

15Pwihsi cunlligaaba rii' guclaa'dzihn fiaguia'hn
la'h tu mwergaloh tin zi'chi fiahxi tu fiaguia'hn la'h
tu nin fiahca chiohpa bweelta. 16 Bwi'hnna'hn
lligaaba faguia’hn cuun tu chin zaa'hahn nez
loh guihdxyi ra' xteenn Macedonia, ya loh nin
Nibia'gariiga’hn nez loh guihdxyi Macedonia
fuhnnla'ga’hn fiaguia'hn cuun tu nacuubi. Ya
zi'chi Rahcaneeza tu na'h loh nin fibia'gariin
para nez loh guihdxyi Judea. 17 Pwehda nasto'
tu chin bwi'hnna'hn lligaaba gu'mnahn squii',
ayl bwi'hnnafin cun lligaaba guchiipa'h. Nee
¢ta ruhnn tu lligaaba na'h ru'mnahn lligaaba
nin rusiahchyu loh xigaa'bahn hohragah, ziga
guifii'n “Yo0”, nee garia'caga'hn “Aaca'h”? 18 Per
Dxiohs naa nin rwa'haloh la'hnu ayi chyu rii'
loh tu “Yoo” loh nin chyu cafi' “Coh”, 19 laasii
la'h Llii'n Dxiohs Daada Jesucristu nin raluu'yi
nu xchi'dxyi Ni'h Silvanu cun Timoteu nee na'h,
ayi guiii' Ni'h “Yoo”, nee hifii'ga'h Ni'h “Aaca'h”,
laasii ayi chuu dxyih nin guunn Jesucristu zi'ca,
20 laasii garaa ra' dxyi'dxyi nin bia'hannee
Dxiohs la'hnu'h xcweenta Jesucristu naa ram

“Yoo pa'hcaa.” Ni'chin chin chyu ruhnn lasahca
la'h Dxiohs, rachifii' nu'h: “Zi'chi gaca pwihsi”
pur xcweenta Jesucristu. 21 Dxiohs cagazuudzi'tsi
la'hnu neezaa la'htu loh xchi'dxyi Jesucristu, nee
gulii za Ni'h la'h ra' nu'h tin guidi'hnn nu'h xtsi'n
Ni'h. 22 Ya baca'h Ni'h sehyu xteenn Ni'h la’hnu'h
nee bacwe'za za Ni'h Spiritu Saantu la'n lasto'
nu'h.

23 Cana'ba'’hn loh Dxiohs tin gacabwa' Ni'h
xi lligaaba nuu sto'n, ziga ayi xclaa'dzihn
chezahru chindxiruhn la'h tu, ni'chin nin ayi
bie'ldaguia'hahn cuun tu. Per sidela na'h ayi
cafiiln dxyi'dxyi nin guchii, nicala gadxiinnza
Ni'h na'h. 24 Ayi nasto'dxi'h tu xclaa'dzi nu
gachinabwa' nu la'h tu loh nin nahpa chechii
sto' tu. Pwihsi ya zeezah xnehza tu xcweenta
ziga riachii sto' tu; nin xclaa'dzi nu naa ziga

guidxiahcaneeru nu la'h tu, tin zi'chi dxiahxiru
tu.

2

1 Pwihsi ni'chin bwi'hnna'hn xigaabagahcahn
ayiru fie'ldaguia’hahn cuun tu tin ayi zi'chi
fiibiinnzi sto' tu, 2 laasii sidela na'h sola chi'hyihn
nez guibiin sto' tu, ya ¢chyuulla guunn chi'h para
ziga chuu nasaa sto'n sidela sola bwix'hnna'hn
bibiin sto' tu? 3 Ni'chin sola baca’hn dxihtsisi
rii' loh tu, laasii ayi xclaa'dzihn fiie'ldahn tin ayi
Nibiinzi lasto' tu, xlawaa'ha ziga figuu' nasaa tu
sto'n. Pwihsi na'pahn siguhra sidela dxiin sto'n
guelnasaa, zi'chi za garaatii' za tu ziin sto' tu
guelnasaa. 4 Pwihsi loh nin cagaca'hn dxihtsi rii',
ziahanlligaaba duxa bwi'hnna'hn, hasta fiihsabwii

biaaba loon; per ayi baca'hiiin tin gusabiinan sto'
tu, sino que tin gacabwa' tu cuun guelnadzii'hi nin
na'pahn cun la'htu.

Guyuu' pardohn xcweenta bwiinn nin bwi'hnn
duhlda
> Per sidela chyuulla cayuhnn nuu guelrbiin
sto'n, ayi tuhsi dxi'h sto'n cagasabii ba sino
que neezaa lasto' tu cagasabii ba; gullia'yi'hn
dxyi'dxyi guifii'n laasii ayi xclaa'dzihn guunn tu
lligaaba duxa. 6 Banaa zi'cachi'h basa'cazii ziahan
bwiinn la'h daada ca, ayi ru gusa'cazii tu la'h ba
nnah, 7yannah mas nin guunn tu gulgasia'lda sto'
tu xtuhlda ba nee gulgasia'lda sto' ba, tin ayi chuu
guelrbiin sto'ba. 8Ni'chin nin rna'ba'hnloh tu gul-
galuu'yi xa naa guelnadzii'hi lasaa' nin nahpa tu
cun la'h ba nin naa desde galohyi. 9 Pwihsi ni'chin
cun chieempa baca'hn dxihtsiloh tu tin guidu'hun
zuzo'badxiahga tu dxyi'dxyi ra' nin riii'n loh tu.
10Yannah ziga bwiinn nin gusia'lda sto' tu xtuhlda
fi'h pur xi chi'h zi cohsa, neezaa na'h zusia'lda
sto'n xtuhlda bwiinn chi. Laasii sidela guyuu' xa
pura basia'lda sto'n la'htu, bwi'hnnafiin nez loh
Jesucristu, 11 tin zi'chi ayi nuu xa guunn bwiin-
ndxaaba gahn la'hnu'h; laasii naannloh nu'h ziga
naa xtsi'n ba.

Guyuu' Pahblu guelrzaa' chin badzihn ba loh
guihdxyi Troas
12 Chin badzihna'hn loh guihdxyi Troas para
gulu'yi'hn xchi'dxyi Daada Jesucristu, seguih-
dugahca badxi'loon nuhn bwiinn nin xclaa'dzi
dxinndxiahga xchi'dxyi Jesucristu, 13 per ayi guri-
hdxyii sto'nlaasii ayi badxi'loon Titu bwihtsinu'h.

Pwihsi ni'chin guna'zu neezahn para nez gui-
hdxyi Macedonia.

Jesucristu ruhnn ridi'hnn nu'h gahn

14 per zuxchiilli Dxiohs zenee Ni'h la’hnu'h nez
loh xneziuh Jesucristu nin rahcanee ridi'hnn nu'h
gahn loh garaatii', ya pur la'hnu'h ruhnn Ni'h
Xa dxiu'nbwa' ra' bwiinn nin rii garaa lahta loh
guidxyiyuh xchi'dxyi Dxiohs nin naa ziga zi tuhbi
bwih nin xchiahnahxi dzihn. 15 Laasii la'h nu
naa nu ziga zi guxa'hla nin ruti'dxi Crixtu nez loh
Dxiohs, ya rza'bi guhxa chi nez yihca ra' nin rla'h
loh duhlda nee cun yihca ra' za nin cagafiihchi ra'.
16Parala‘hra'ninriigafiihchira', guxa'hlarii' naan
ziga zi tuhbi xchia' dxaaba nin rusaza' sto' la'h
ra' ba pura guelguhchi nin cabweeza la'h ra' ba,
per parala'h ra' nin rla'h loh duhlda naa guxa'hla
rii' para la'h ra' ba ziga tuhbi xchia' nahxi xteenn
guelnabahan nacuubi nin gudi'hi Dxiohs la'h ra'
ba. ¢Chyu laa nin rahcabwa' lasaa' ra' cohsa ra'
ca? 17 Pwihsi ayi chyu gaca ziga bwiinn ra' nin
rutoo' xchi'dxyi Dxiohs, laasii la'h nu raluu'yi nu
cun sola ziga baca'bi Jesucristu gaca, nee cun ziga
nin naa guchiipa'h gaca nezloh Dxiohs.

3

Dxyi'dxyi cuubi ra' nin basia'han Dxiohs loh ra’
nu'h

1 Chin rachifi' nu dxyi'dxyi ra' ca, ¢ta rachifii'

nu dxyi'dxyi za'ca pur xcweenta gahca nu? Ziga

nuu ra' nin rca'h dxihtsi nin rii' ra' naa ra' ba
za'ca duxa, o ¢ta xclaa'dzi tu galuu'yi nu loh tu

lasaa' ra' dxihtsira'ca?, o (ta guinaaba nu guunn

tulasaa'ra'dxihtsica gachica'hanuzigaruhnnra'
nuhn ra' bwiinn ra'? 2 La'htu naa ziga xchihtsi nu
nin rii' xa naa nu, nin caa lasto' tu, ya garaa ra'
bwiinn rwa'ha ra' ba xa gwachii sto' tu xchi'dxyi
Dxiohs laasii baluu'yi nu xchi'dxyi Ni'h loh tu.
3 La'htu naa tuhbi carta nin caa pur Jesucristu
ya badzihnan pur la'h nu. Naan tuhbi carta nin
ayi caa cun chiinda, sino que cun Spiritu Saantu
xteenn Dxiohs nin nuu nabahan para tu'pazi; ayi
naan tuhbi carta ziga nin rcah loh tuhbi tahblu
dxiah sino que naan nez lasto' bwiinn ra'.

4 Naann cha'yi nu xcweenta ra' rii', laasii pur
Xcweenta Jesucristu ayi guelnadxyi'bi sto' nu nez
loh Dxiohs, > per ayi nu guidi'hnn cada tuhbigah

nu dzi'n xichi'h zi dzi'n za'ca nin rachidi'hnn
nu pur xcweenta gahca nu, laasii garaa ra' nin

rachidi'hnn nu naan pur rahcanee Dxiohs la'hnu.
6 Pwihsi la'h Ni'h runi'hi guelnada'n la'hnu, ziga
naa ra' nu mooza loh xteenn dxyi'dxyi cuubi nin
bia'han dxyi'dxyinee Ni'h la'h nu'h. Per dxyi'dxyi
cuubi ca ayi naan ziga naa xlehyi guehtu Moi-
sehs nin basa'bi la'h bwiinn loh duhlda, sino que
dxyi'dxyi cuubi nin raluu'yi nu, naa nin bie'nee
Spiritu Saantu xteenn Dxiohs, ya runi'hi Ni'h
guelnabahan nacuubi la'hnu'h. 7 Lehyi baluu'yi
guyuu' xtuhlda ra' bwiinn, ya guhchi ra' ba. Zi-
ahan sehn guyuu' chin baca'h Dxiohs dxyi'dxyi
ra' ca loh tahblu dxiah, per ayi guhca fiwa'ha ra'
bwiinn Israel ra' loh guehtu Moisehs. Bidxyihbi
ra' ba laasii rca'bacha'h loh ba, nicala bwe'hgah-
bwe'hgah zeeyuu'yi guelrca'bacha'h chi loh ba.
8 Ya sidela zi'ca guhca chin biinloh lehyi, pwihsi

nnah ziroo' duxa ru naa guelbacha'h roo' nin
nahpa lehyi xteenn Spiritu Saantu Dxiohs, nin
naa dxyi'dxyi cuubi nin baluu'yi nu la'htu. 9 Ya
sidela la'h xlehyi guehtu Moisehs nin bie'nee
guelguhchi pur xcweenta duhlda guhca cun guel-
rca'bacha'h, ¢xila'hxchi'h ayi gaca mahzi ru guel-
rca'bacha'hroo' xchi'dxyi Jesucristu nin ruhnn
guibahan nayaa ra' nu'h? 10Yannah ayiru chyu
gwa'ha loh guelrca'bacha'h xteenn xlehyi Moi-
sehs laasii guelbacha'h roo' xteenn Dxiohs cun
xchi'dxyi Jesucristu mahzi ru rca'bacha'h para
tu'pazi, 11 laasii sidela nin biuu'yi chi guhpa
guelrca'bacha'h, pwihsi nnah mahzi ru guel-
rca'bacha'h roo' nahpa nin ayi fiihchilohtii'.

12 Pwihsi pur nin naannloh nu'h xcweenta
dxyi'dxyi rii' sto' nu'h, ni'chin ayi chyu rdxyihbi
chin raluu'yi nu xchi'dxyi Jesucristu. 13 Ayi chyu
guunn ziga bwi'hnn guehtu Moisehs; bie'w loh ba
cun tuhbi vehlu tin ayi fiwa'ha ra' bwiinn Israel ra'
cayuu'yi guelrca'bacha'h nin ayi naa para tu'pazi
nez loh ba, 14 per ziga bacahyi loh xigaaba ra'
ba; laasii hasta la'n dxyih ra' rii' chin rusi'dxi
ra' ba xcweenta dxyi'dxyi yu'xa, ria'han gahca
vehlu nin ayi riapitii sto' ra' ba, nin riapitii sola
pur xcweenta Jesucristu. 15 Ni'chin hasta la'n
dxyihra'rii' chinrusi'dxira'ba chihbrura'xteenn
guehtu Moisehs, vehlu chi fiie'wun yihca sto' ra'
ba, 16 per ziga caaloh Xchihtsi Dxiohs: “Perya chin
ragu'dzi sto' tuhbi bwiinn nez loh Dxiohs, pwihsi
riapitii vehlu chi.” 17 Laasii la'’h Daada Jesucristu
naa Spiritu, nee hasta nuu Spiritu Dxiohs, ri'chi
basiapitii Dxiohs xlehyi guehtu Moisehs. 18 Pwihsi

ni'chin la'hnu'h ziga ayiru fiie'w loh ra' nu'h cun
tuhbi vehlu, pwihsi naa nu'h ziga zi tuhbi dxiah-
wahan nin rca'ha lla'fiih xteenn Daada Jesucristu,
laasii mahzi ru zeezah cayahpa nu'h guel lla'fiih
roo' xteenn Jesucristu, laasii zi'chi cayuhn Spiritu

Saantu xteenn Ni'h.

4

1Pwihsini'chin ayi chuu dxyih guiriah gahn nu,
laasii Dxiohs cun guelrahcanee xteenn Ni'h ba-
sia’hannee Ni'h dzi'n rii' la'h ra' nu. 2 Ni'chin nin
bachile'he sto' nu cohsara'ninrahca dxyigahsira'
nin naara' cohsa xtuhyira'; ayi rasagui'hi nu bwi-
inn ra' nee ayiza dxugacha'h dxi'h nu xchi'dxyi
Dxiohs. Nin raluu'yi nu naa ziga pa'h nin nnaa
Ni'h, tin zi'chi riii' ra' bwiinn zoozah pa'h nu loh
xneziuh Dxiohs. 3 Per sidela nuu nin ayi gacabwa'
ra' xchi'dxyi Dxiohs nin raluu'yi nu, naa ra' bwi-
inn ra' chi bwiinn nin la'laga'h cafihchiloh para
tu'pazi, 4 laasii la’h bwiinndxaaba nin rnabwa'
loh guidxyiyuh gulahchi gue'la loh xigaaba ra' ba;
zi'chi ruhnn ba loh ra' bwiinn ra' nin ayi riachii
sto' ra' fii'h xchi'dxyi Jesucristu, tin ayi gwa'ha ra'
ba loh xquelfia'fith xteenn xchi'dxyi Dxiohs nin
riii' xcweenta xa'fiiih Xteenn Jesucristu, nin naa
xtuhxa Dxiohs. > Chin raluu'yi nu xchi'dxyi Jesu-
cristu, ayi ruhnn lasahca nu la'hgahca xcweenta
ra' nu sino que ruhnn lasahca nu la'h Jesu-
cristu nin naa Daada, ya la'hnu ziga xmooza tu
xcweenta Jesucristu. 6 Chin bwi'hnncha'yi Dxiohs
guidxyiyuh, gufii' Ni'h: “Loh nacahyi dxiinloh
tuhbi bia'fiih nin guzia'fiih.” Pwihsila'h gahca Dx-

iohs bazia'fiih Ni'h la'n lasto' ra' nu'h tin bwi'hnn
Ni'h biu'nbwa' nu'h loh lla'fith xteenn Ni'h nin
ruluu'yi Jesucristu.

Squii' guibahan nu'h loh xcweenta guelriachii
sto'
7La'h ra' nu'h naa nu'h ziga tuhbi guihsu nin
ayi guilasahca, per gadxah nu'h guelnaza'ca nin
naa xchi'dxyi Dxiohs xcweenta Jesucristu, tin gu-
luu'yiloh xquelnaz'aca xteenn xquelrnabwa' Dx-
iohs, ayi xcweenta dxi'h nu'h. 8 Rati'dxiloh nu
guelrza'cazii garaa nehza, per ruluu'yi Ni'h la'hnu
xata'hnulohon; masnicala ayi dxiin xa guidi'hnn
nu, per ayi chyu chuu guelrzaa'; 9 nicala bwiinn
ra' rusa'cazii ra' ba la’hnu, per ayi rusaa'ntii' Dx-
iohs la'hnu tuhsi; nicala chiindxiah ra' ba la'hnu
loh yuh, per ayi fiiichiloh ra' nu. 10 Nezchi'hzi
Z00 nu rza'cazii nu ziga basa'cazii ra' bwiinn la'h
Jesucristu, tin zi'chi za galuu'yi nu xa babahn
Jesuhs loh ra' bwiinnguuchi. 11 Caa chi'h zi hasta

rioo nu xclaa'dzi ra' bwiinn ra' chiinn ra' ba la'h
nu laasii raluu'yi nu xchi'dxyi Jesucristu tin zi'chi

za tihxi nu guluu'yiloh xquelnabahan Jesucristu
loh ra' bwiinn guidxyiyuh ra'. 12 Ni'chin rla‘h-
rla'hsi gachi nu, tin para gapa tu guelnabahan

13 Laasii nahpa nu la'hgahca Spiritu Xteenn
guelriachii sto' ziga gahca nin caa loh Xchihtsi
Dxiohs: “Gwachii sto'n ni'chin nin rulu'yi'hn”,
pwihsi zi'chi za la'h nu; pwihsi cun guelriachii
sto' gahca chi riachii sto' nu, nee raluu'yi za nu.
l4Laasiinaannnula'h gahca Dxiohsnin bacwa'hn
la'h Jesucristu loh guelguhchi; la'hgahca za Nih
zucwa'hn la’hnu cun Jesucristu tin guunn Ni'h

para zuunee nu la'htu nez loh Ni'h. 15 Garaa ra'
dee' ra' cazahca nu pur xcweenta tu tin zi'chi
taalaara'bwiinn ziahan nin gudi'hi guelzuxchiilli
loh Dxiohs pur xcweenta guelralahsa sto' xteenn
Dxiohs nin cadi'chi loh ra' ba.

16 Pwihsi ayi chyu ria'hgahn, nicala la'h ti-
hxi nu cayuhllan, ya guillii-guillii cagacuubi Dx-
iohs spiritu nu, 17 laasii guelrza'cazii nin dxyu-
gati'dxiloh nu'h loh guelnabahan rii' rdii'dxigah
ra'n, per ruhnn ra'n rahpa nu'h guelfia'iiih nin
banaa para tu'pazi. 18 Pwihsi ayi chyu rachidia'ha
loh ra' cohsa nin niin, sino que loh ra' nin ayi
guidxiin; laasii cohsa ra' nin niin riiihchiloh ra'n,
per nin ayi guidxiin ra' cohsa ra' chi banaa para
tu'pazi.

S

1Ya ziga rahcabwa' nu'h bwe'ltihxi nu'h naa
ziga xahba xaalma nu'h nnah loh dxyih ra' rii',
per ziuu' dxyih nin guifiihchilohon; laasii zuni'hi
Dxiohs tuhbi bwe'ltihxi cuubi nu'h nez dxibaa'
nin ayi fichilohtii'. 2 Ya ziga nnah rbiin sto' nu'h
gaduhbi nin nuu nabahan nu'h cun bwe'ltihxi
yu'xa nu'h, pwihsi xclaa'dzi nu'h ojla' badzihnla
dxyih nin guibahan nu'h cun tuhbi bwe'ltihxi
cuubi nu'h nin guidxiaapaa nu'h nez dxibaa',
3 tin zi'chi guifiah nu'h ziga zi nin guca'ha xahba
ni'h ya ayiru guifiah nu'h zigazi nin zuu lliga-
bwe'hla. 4 Yannah gaduhbi nin nabahan nu'h
cun bwe'ltihxi yu'xa nu'h, rbiin lasto' nu'h hasta
rachidxin nu'h pur nin dxyugati'dxiloh nu'h guel-
rza'cazii, laasil ayi xclaa'dzi nu'h guidxyuu lli-
gabwe'hla nu'h; mahs xclaa'dzi nu'h gachica'ha

nu'h tihxi cuubi nu'h, laasii bwe'ltihxi yu'xa
nu'h rii' la'n zeedi'dxi, ya zuni'hi Ni'h tihxi cu-
ubi nu'h nin ze' nez dxibaa'. 5 Laasii Dxiohs
naa nin bwi'hnn lligaaba gachidxiaapaa nu'h
bwe'ltihxi cuubi nu'h, cun bani'hi Ni'h Spiritu
Saantu la'hnu'h ziga tuhbi sehn nin zuza'loh
xchi'dxyi Ni'h cun la'h nu'h.

6 Ni'chin ayi chyu guidxyihbi, laasii naann
nu'h tal nin nabahan nu'h loh guidxyiyuh
rii', ayi gaca guibahannee nu'h Daada Dxiohs
llaa'ndxibaa', 7laasii nabahan nu'h cun xcweenta
guelriachii sto' xteenn nu'h, ayi xcweenta dxi'h
nin rachidia’ha nu'h. & Ni'chin nin nahpa nu'h
siguhra ayi chyu guidxyihbi ya xclaa'dzi nu'h
mas bwen naa ayiru chyu chuu guibahan cun
bwe'ltihxi nu'h nin nuu loh guidxyiyuh rii',
sola caza'bi sto' nu'h chuunee nu'h Jesucristu
llaa'ndxibaa'. 9 Ni'chin nin tuhsi naa xigaaba
ra' nu'h guidi'hnn nu'h ziga naa xigaaba Xtaada
Dxiohs nu'h, nicala loh guidxyiyuh rii' o nicala
nez llaa'ndxibaa’, 19]aasii garaa ra' nu'h zadzihn
guidxyuu ra' nu'h nez loh yahgaxiiyi Jesucristu
hasta guunn Ni'h guelguxchisi xcweenta tuhbigah
ra' nu'h, ya chi'chi tuhbigah ra' nu'h gachica'ha
ra' nu'h xcweenta ziga bidi'hnn ra' nu'h loh
guidxyiyuh, dela dzi'n za'ca o dzi'n dxaaba.

Dxyi'dxyi xcweenta guelrbwidxyii sto'

11 Pwihsi coma rdxyihbi nu la'h Daada Jesu-
cristu (nin razo'badxiahga nu xchi'dxyi Ni'h),
raluu'yi nu xchi'dxyi Ni'h loh ra' bwiinn tin
chechii sto' ra' ban. Per Dxiohs ba naann Ni'hn
xa nabahan nu, malaayi neezaa loh xigaaba tu

gacabwa' xa nabahan nu. 12 Ayi chyu cafii' dxi'h
ziga naa xcweenta gahca nu, sino que dxugani'hi
nu dxyi'dxyi loh tu tin dxiahxi sto' tu xcweenta
nu, tin gaapaa tu xi dxyi'dxyi nin gusia'garii tu nez
loh ra' bwiinn ra' nin ruhnn nayaachira' cun ziga
riiahra' banezlohra'bwiinn, ya ayirahcabwa'ra'
ba xi nuu la'n lasto' ra' ba. 13 Pwihsi sidela la'h nu
rfiah nu ziga bwiinn nin rahca yihca fii'h, pwihsi
naa nun pur Dxiohs; ya sidela naa nu ziga bwiinn
nin rii xnehza xigaaba fi'h, pwihsi naa zan para
la'htu, 14]aasii ruca'h duxa sto' Jesucristu la'h ra'
nu'h, ni'chin nin razo'badxiahga nu xchi'dxyi Ni'h
laasii naann dzi'tsi nu tuhbi Ni'h naa nin guhchi
para garaa ra' nu'h, ni'chin nin naa ziga garaa ra'
nu'h guhchi nez loh Dxiohs. 15 Jesucristu guhchi
para garaa ra' bwiinn, tin zi'chi garaa ra' nin
riachii sto' fii’h xchi'dxyi Ni'h ya ayiru nabahan
ra' ba para la'h gahca ra' ba sino que para la'h
Jesucristu, nin gubia'garii babahn para la'h ra'
bwiinn ra'. 16 Ni'chin la'hnu ayi chyu gwa'ha
loh ra' bwiinn ziga naa ra' ba loh guidxyiyuh
rii'. Nicala galoh biu'nbwa' nu Jesucristu ziga nin
guhca Ni'h chin gubahan Ni'h loh guidxyiyuh rii,
per nnah ayiru chyu ruhnn lligaaba zi'chi purla'h
Ni'h nnah. 17 Pwihsi ziga bwiinn nin ya riachii
sto' xchi'dxyi Jesucristu, bwiinn chi ya naa tuhbi
bwiinn nacuubi, laasii ayiru rza'bisto' ba garaa
ra' cohsa nin rza'bi sto' ra' bwiinn guidxyiyuh ra',
mas rza'bi sto' ba guunn ba xtsi'n Dxiohs.

18 Garaa dee' runi'hi Dxiohs nin nuu dxibaa';
la'h Ni'h basia'lda sto' Ni'h xtuhlda ra' nu'h pur
nin bwi'hnn Jesucristu, nee baca'bi Ni'h xchi'dxyi

Ni'h la'hnu tin galuu'yi nu pur xcweenta nin ba-
sia'lda sto' Ni'h xtuhlda ra' bwiinn. 19 Nin sa'loh
dee' naa squii": pur xcweenta Jesucristu Dxiohs
cagadi'hi guelnasaa la'h ra' bwiinn guidxyiyuh
ra' cun la'h Ni'h, laasii ayiru zenee cweenta Ni'h
xcweenta duhlda xteenn ra' bwiinn ra' nin riachii
sto' fii'h xchi'dxyi Jesucristu; ya la'hnu baca'bi
Ni'h tin galuu'yi nu xchi'dxyi Ni'h nin naa guel-
nasaa rii'. 20 Pwihsi la'’hnu zo'pa nu ziga bwiinn
ra' nin ruluu'yi dxyi'dxyi xteenn Crixtu, ziga zi
la'h Dxiohs gaca caiii' loh tu pur la'hnu. Ni'chin
nin ranaaba chihpa nu pur lah Crixtu gulgahca
tuhsi cun Dxiohs. 21Jesucristu ayi xi xtuhlda Ni'h
guyuu', per pur la'hnu'h bwi'hnn Dxiohs guhchi
Ni'h ziga zi tuhbi bwiinn nin guyuu' xtuhlda Ni'h,
tin zi'chi para la'hnu'h ziga naa nu'h tuhsi cun
Jesucristu, gaca nu'h tuhbi bwiinn nayaa nez loh
Dxiohs.

1 Pwihsi ziga naa nu'h tuhsi loh xtsi'n Dxiohs,
rachifii' nu loh tu ayi cwe'he sto' tu nin bwi'hnn
Dxiohs xcweenta tu, sinola'n lliaa'zi ziga gwachii
sto' tu xchi'dxyi Jesucristu, 2 laasii squii' riii' loh
xchi'dxyi Dxiohs:

Dxyih nin bwi'hnna'hn lligaaba balahsa sto'n
la'htu,

baca'dxiaagahn xchi'dxyi tu nin gunaaba tu loon;

ya dxyih nin guyahpitii xtuhlda tu, bwi'hnna'hn
cumpahfiu la'htu.

iGuldxihn dxyi'dxyi! Nnah naa tuhbi dxyih nin
galahsa sto' Dxiohs la'hnu'h; nnah naa tuhbi
dxyih nin gusia'pitii Ni'h xtuhlda tu. 3 Ayi chyu

chi'hyi guunn dzi'n nin guunn guidxyi'chinee
bwiinn la'hnu, tin zi'chi ayiza guifi' dxaaba ra'
bwiinn xcweenta xtsi'n nu, 4 tin mahzi ru galuu'yi
nu ziga naa nu xmooza Dxiohs; pur pasensi nin
nachidxiaapa nu chin rusa'cazii ra' bwiinn la'h
nu, chin rati'dxiloh nu xiilla stuhbi guelrza'cazii
nee chin ayi rahcabwa' nu cuun nin guidi'hnn
nu. 5 Ya chin ayi ruluu'yiloh xa guidi'hnn nu ziga
chin ruca'yahga ra' bwiinn la'hnu, chin rusie'w
ra' ba la'hnu la'n lahtsi dxi'ba, cun chin riahsa
ra' bwiinn ruca'nee ra' ba la'’hnu, ziga chin ayi
chyu rahsi cun rati'dxiloh za nu guelrchia'han;
6 neezaa raluu'yi nu naa nu xmooza Dxiohs
Xcweenta ziga nin nabahan nayaa nu nez loh
Dxiohs. Nee cun ziga naann za'ca nu xchi'dxyi Dx-
iohs, neezaa xcweenta xquelnado' laadzi nu, nee
laasii pur guelpasensi xteenn nu, neezaa laasii
rbweza Spiritu Saantu Dxiohs la'n lasto' ra' nu,
neezaa ziga nadzii'hi nu bwiinn ra', 7 neezaa pur
xcweenta dxyi'dxyi guchii pa'h xteenn Dxiohs,
nee cun neezaa pur guelrnabwa' xteenn Ni'h.
Ca'ha nu tuhbi madxihdu guelnayaa xteenn Ni'h;
ca'ha nu guelnayaa chi garoopa naanu ziga lahdu

derehchu cun lahdu rrabwehsa. 8 Ya zi'chiza
raluu'yi nunaa nu xmooza Dxiohs ziga cha'yi naa

xXquelrnabwa' nu, o ria’han xtuhyi za nu. Nuu
bweelta nuu nin rii' za'ca xcweenta nu, ya nuu
za bweelta riii'nah za ra' ba xcweenta ra' nu;
nuu za bwelta riii' ra' ba ziga naa nu bwiinn nin
rusagui'hi bwiinn, mas nicala naa nu bwiinn nin
riii' dxyi'dxyi nin naa guchii. 9 Ya nuu bweelta
rwa'hara' bwiinn loh nu ziga zi tuhbi bwiinn ziitu
nicala za'bi dxyi'dxyi pur la'hnu ziahan lahta.

Nuu bweelta rahchi tii' nu, per rbia'garii riazah
tii' nabahan nu; rza'cazii ra' nu per ayi rahchi
nu. 10 Nicala nuu nu guelrbiin per garaa dxyih
nuu nasaa sto' nu. Nicala naa nu prohbi, per

rachidi'hnn rricu ra' nu ziahan ra' bwiinn loh
xchi'dxyi Dxiohs. Nicala naa nu bwiinn nin ayi

Xi nahpa tii', per nahpa nu garaalohtii' nin naa
xteenn Jesucristu.

11 Bwiinn Corintu ra', la’hnu bachifii' garaa nin
naa guchiiloh tu, garaa gahca ra' dxyi'dxyira' nin
nuu la'n lasto' nu. 12 Nin tuhbi dxyi'dxyi ayi chyu
baca'tsiloh tu; sola la'htu rgu'la'n sto' tu dxyi'dxyi
nin nahpa guifii' tu loh nu. 13 Nnah na'h riii'n loh
tu ziga zi riti'nee tuhbi daada llii'n ba: “jGulguifii'
loh nu dxyi'dxyi ra' nin nu la'n lasto' tu!”

Naa nu'h xquido' Dxiohs nin nuu nabahan nez
dxibaa'

14 Ayi gucha'ga tu bwiinn ra' nin ayi riachii
sto' ra' fii'h xchi'dxyi Dxiohs, laasii ayi gaca xtsi'n
tu tuhbiloh, laasii tuhbi tu xclaa'dzi guunn dzi'n
za'ca, stuhbi nin guiclaa'dzi guunn dzi'n dxaaba,
¢xa gaca loh bia'fiih ziga naa loh nacahyi? 150 ¢xa
gaca saahnee Jesucristu la'h Satanahs? ¢Xa gaca
sahnee tuhbi bwiinn nin riachii sto' fii'h xchi'dxyi
Dxiohs la'h tuhbi bwiinn nin ayi riachii sto' fii'h
xchi'dxyi Dxiohs? 16 ;Xi nah tu? ¢Gu ziga naa
xquido' Dxiohs naa za xquido' dxaan ra'? Laasii
la'hnu'h naa nu'h xquido' Dxiohs nin nuu dxibaa',
ziga gahca guiii' Dxiohs galoh:

Ziuu'hkt)lhn nez la'n lasto' ra' ba, ziza'neezaara'n
a,
Na'h gaca'hn Xchiohs tu, ya la'htu gaca tu xp-
wii'nn ra'n.

17 Pwihsi neezaa gufii' Daada Dxiohs squii":

Gulgaria'hlahdara' bwiinn, gulguiria'hcaalohra'
ba;

ayi guina'zu tu cohsa dxaaba tin zi'chi gaannloon
la'htu ziga llii'n ra'n.

18Ya chi'chi zahca'hn tuhbi Daada loh tu,

ya la'htu gaca tu llii'nga'n ra'n cun llii'n dxa'pa
ra'n,

rii' Yu'bi Dxiohs nin nahpa garaa tii' guelrnabwa'.

7
1 Pwihsi, bwiitsi ra'n, ziga ya bia'hannee Dx-
iohs dxyi'dxyira' rii' la’hnu'h, nahpa gachidi'hnn
nayaa nu'h la'hnu'h loh garaatii' tin ayi gusiaaba
bwe'hla tihxira' nu'h la'hnu'h loh duhlda nee cun
xcweenta xigaaba ra' nu'h cun lasto' ra' za nu'h,
tin zi'chi gaca gachiza' ra' nu'h loh neziuh saantu
xteenn Dxiohs, per chuu guelnadxyi'bi xteenn

Dxiohsla'n lasto' ra' nu'h.

Xcweenta ziga badxa'h xigaaba ra' bwiinn Cor-
intura'

2 Gulgahca nadzii'hi la'hnu nez la'n lasto' tu,
laasii ayi chyu xi mahla cayuhnn la'h chyu tii',
nee nin ayi za chyu nugasagui'hi la'h chyu tii' za.
3 Ayi cafii'n dxyi'dxyi ra' rii' tin para gudzi'ba'hn
duhlda yihca tu; pwihsi ziga la'n guiii'la loh tu
desde galohyi la'htu nuu tu la'n lasto'n, tin nicala
guibahan nu cun nicalaza gachi nu tuhsi cun
la'htu. 4 La'htu nadxiipa sto'n, laasii pur la'h tu
rdxeela'hn dxyi'dxyi za'ca nin rulu'yi'hn nez loh
ra' bwiinn, ya loh garaa ra' ziga guelrza'cazii ra'
nin rati'dxiloh ra' nu, mas riin sto'n guelnadxiipa
cun guelnasaa xteenn Dxiohs pur xcweenta tu.

> Ni'chin chin guyuu' nu nez loh ra' guihdxyi
xteenn Macedonia, ayi chyu bidxiaapa
guelrzi'laa'dzi laasii garaa lahta ra' bati'dxiloh
nu guelrza'cazii pur xcweenta guelrdxihldxinee
nin guyuu' nez gadiidxi nu, cun Xcweenta za
guelnadxyi'bi nin guyuu' sto' nu. 6 Per la'h Daada
Dxiohs nin rdi'hi guelnasaa sto' bwiinn ra' nin
riuu' nalaasa sto', bani'hi Ni'h guelnasaa sto' nu
chin badzihnnee Titu dxyi'dxyi pur xcweenta
tu. 7 Nee ayi pur nin ziga zi dxi'h nin badzihn
Titu, sino que neezaa pur tanto nin riuu'gui'w
sto' ba pur la'htu. La'h Titu gunah balaaca chi'h
nin xclaa'dzi tu gwa'ha tu loh nu, nee gunah za bi
cuun guelnalaasa nin nuu sto' tu pur nin ruhnn
tu lligaaba pur na'h. Pwihsi ya cun garaa ra' dee'
mahzirurahcaziahan guelnasaa sto'n.

8 Nicala la'h carta nin baca'hn bwi'hnn guyuu'
nalaasa sto' tu, per na'h ayi bibiin sto'n per ya chin
guxe'hla'hn carta chi guhca nalaasa sto'n laasii
nnah na'nnahn guzahca biin sto' tu pur bi'lda tu
carta ca, per ayi xchih dxi'h guhca biin sto' tu.
9 Yannah nuu guelnasaa sto'n per ayi pur dxi'h
nuu guelrbiin sto' tu, sino que pur nin bwi'hnn
guelrbiin chi ziga badxa'h xigaaba tu gubia'garii
tu nez loh Dxiohs. La'htu bwi'hnn tu bati'dxiloh
tu loh nin ziga biuu'sto' Dxiohs guhca, tin ayi

guyuu' xa fiufiihchi tu pur xcweenta nu. 10 Laasii
guelrbiin nin rgu'nehza Dxiohsloh ra' nu'h ruhnn
ragu'dzi sto' ra' nu'h, tin zi'chi ruta'’h Dxiohs
la'h ra' nu'h loh duhlda ni'chi nin rza'bi sto'n
mahziru chin bwi'hnn Ni'h zi'chi, ya zi'chi rbia'tii
guelnalaasa, per guelrbiin xteenn guidxyiyuh
ayl ruhnnan gahn gagu'dzi sto' ra' bwiinn cun

xtuhlda ra' ba, mas runnan riiihchiloh ra' bwiinn
para tu'pazi. 11 La'h tu bwi'hnn tu bati'dxiloh
tu guelrbiin nin guhca xigaaba Dxiohs guhca,
yannah jgulgui'aha loh gahn! jBalaaca chi'h cohsa
za'ca bwi'hnnan para la'htu! Bwi'hnnan bwa'ha
za'capa'h tuxini'ca guhca, tin gaca guluu'yigahca
tu xcweentan, chi'chi bwi'hnnan guyuu'llahn sto'
tu, neezaa bwi'hnnan bidxyihbi tu ni'chin nin
basaa'n tu duhlda ra', chi'chi bwi'hnnan xclaa'dzi
tu fiwa'ha tu loon, guhca za guyuu' guelrzaa' sto'
tu pur na'h, bwi'hnnzan guunn tu guelguxchisi
xcweenta bwiinn nin bwi'hnn duhlda chi. Garaa
ra'dee' baluu'yi ayila'h dxi'h tu gulu'tii tu duhlda.
12 Ni'chin chin baca'hn dxihtsi ca, ayi baca'hfiin
loh bwiinn nin bwi'hnn duhlda sino que tin para
gudi'hi tu xcweenta guelrzaa' nin riuu' tu pur
na'h nez loh Dxiohs. 13 Ni'chin bachica'ha nu ziga
guridxyii sto' nu.

Yannah pur nin ya gurihdxyii sto' nu, mas ri-
ahxi duxa nu pur nin rachidia'ha nu nuu riahxi
Titu pur la'htu. Pwihsi garaa tu cayuhnn tu para
cayuu' guelnasaa sto' Titu. 14 Pwihsi sidela nuu xi
dxyi'dxyiza'ca nin ra'pihnloh bi pur xcweenta tu,
ayi bazi'xtuhyi'hn nez loh bi. Per ziga gahca riii'
nu ganaalla dxyi'dxyi nin guchii, zi'chi gahca za
guchii naa garaa ra' dxyi'dxyi nin bidi'tsi loh Titu
pur xcweenta tu. 15 Ni'chin nin mahzi ru cayahca
nadzii'hi sto' Titu cunla'htu chin riagannah sto' bi
xa bazo'badxiahga tu dxyi'dxyi, nee xa guunnloh
tu bi cun gaduhbi sto' tu chin badzihn bi nee
cun ziga guelnadxyi'bi xteenn tu. 16 Nnah nuu
nasaa sto'n pur nin nnahyi na'pahn gaduhbitii'
confiansa tun la'h tu ya ayi xi guelrzaa' riuuhuhn

cun la'htu.

8

Xcweenta guhn para la'h ra' xpwiinn Dxiohs nin
nuu loh guihdxyi Jerusalehn
1 Pwihsi nnah bwiitsi ra'm, xclaa'dzi nu
gachidi'yidxyi'dxyi nu loh tu xcweenta ziga
badi'hi Dxiohs guelriachii sto' nez lasto' ra'
bwiinn guihdxyi Macedonia nin gwachii sto' ra'
fii'h xchi'dxyi Dxiohs. 2 Nicala bati'dxiloh ra' ba
guelrza'cazii pur guelrza'cazii nin bati'dxi Dxiohs
la'hra'ba per guhca nasaa lasto' ra' ba, nee nicala
za naa ra' ba prohbi, per badzii'ba ra' ha mweeyi
ziga zi tuhbi bwiinn nin nahpa ziahan mweeyi.
3Na'h naann nin bwa'haloon, cun gaduhbi sto' ra'
ba bani'hi ra' ba ziga chi'h mweeyi'hn nin guhca
bani'hi ra' ba, nee hasta mahzi'hn ru badi'hi ra'
ba. 4 Gunaaba duxa ra' ba loh nu gasaam nu
gudi'hi ra' ba xmweeyi ra' ba para gacanee ra'
ba la'h ra' xpwiinn Dxiohs. 5> Mahzi ru baria'caa
bwi'hnnra'ba que ziga dxudi'hnn nulligaaba pur
la'h ra' ba, pwihsi badi'hira' ba la'h ra' ba mweer
galoh nez loh Daada Jesucristu, chi'chi nez loh
ra' nu ziga gunabwa' Dxiohs gaca. ¢ Pwihsi ziga
bacha'ga ra' bwiinn Macedonia ra' mweeyi, zi'chi
za ni'chin nnah ra'pihn loh Titu dxi' za bi tin
guica'ha bi mweeyi nin gudi'hi tu Xcweenta ziga
guiii' biloh tu galoh. 7Ruhnn tu ziahan dzi'n za'ca,
riahchiipa sto' tu xchi'dxyi Dxiohs, rii' za'ca tu
xchi'dxyi Dxiohs, nee nahpa tu guelnasiin, nee
rca'hsto' tu guunn tu xtsi'n Dxiohs; nee rantsii'hi
za tula'h nu, ni'chin ayi chesuh tu guunn tu dzi'n
za'cara'ziga cheezah gudzii'ba za tu mweeyi.

8 Ayi guunn tu lligaaba cafii'n ziga nahpa guun-
npa'ca tun; sola xclaa'dzihn gacabwa' tu xa naa
lasto' ra' bwiinn ra' nin rudzii'ba ra' mweeyi, tin
zi'chi za guluu'yi ruca'h sto' tu bwiinn ra' nin naa
ra' xpwiinn Dxiohs, 9 laasii la'htu ya nu'nbwa' tu
xa balahsa sto' Daada Jesucristula’hnu'h; la’h Ni'h
naa Ni'h rricu pur nin ca'ha Ni'h garaa xixteenn
Dxiohs, per guhca Ni'h ziga zi tuhbi bwiinn pro-
hbitii', tin zi'chi pur xcweenta Ni'h gaapa tu garaa
ra' nin nahpa Dxiohs nez dxibaa'.

10 Na'h zifii'n loh tu xi lligaaba ru'nnahn para
la'h gahca xquelnaza'ca tu. Guduhbihzayi galoh
tu guza'loh tu cayuhnn tu dzi'n za'ca rii', laasii
gaduhbi sto' tu guza'loh tun. 11 Pwihsi nnah
gulchezah hasta guza'loh tun, cun la'h gahca ziga
nuu sto' tu chin guzo'baloh tun, nnah xteenn dzi'n
ca gulgadi'hi ziga nin rahpa tu. 12Laasii sidela nuu
bwiinn cun gaduhbisto' ba xclaa'dzi ba gudi'hi ba
guhn loh Dxiohs, Dxiohs rca'ha Ni'h nin chi'hzi
rahlaasto' bwiinn rudi'hi ba laasii ayi rnaaba
Ni'h nin ayi rahlda guzuh bwiinn. 13 Ayi cafii'n
gulgadi'hi tin tiidxi tu guelrza'cazii para gaapaa
stuhbi bwiinn, sino que tin gaca tuhbiloh tu cun
xixteenn tu. 14Nin nahpa tunnah ni'chi gulgadi'hi
tin guza'loh tu nin caya'dxira'ba, tin stuhbi dxyih
la'h ra'ga'h ra' ba chin nahpa ra'ga'h za ra' ban
zuni'hizara'banindxia'dxitu, tin zi'chi gaapaatu
xixteenn tu nin guichi'hn tu tuhbiloh. 15 Laasiiloh
xchi'dxyi Dxiohs caa squii: “Bwiinn nin batiaa'ha
ziahan duxa guelwahw, ayi xi bwi'hnn sohbra; ya
bwiinn nin batiaa'ha gullia'yi'hn, ayi xi bia'dxyi
ba.”

Titu cun bwiinnra' nin ze'nee la'hba

16 Zuxchiilli Dxiohs nin rudi'hi la'h Titu la'h
gahca guelrzaa' nin na'pahn pur la'htu. 17 Pwihsi

guzi'guehlda bi guunn bi nin guna'ba'hn loh bi
guunn bi, ya coma ziga la'h gahca bi xclaa'dzi
duxa bi guunn bi xtsi'n Dxiohs nez loh tu, nnah
la'h gahca bi bwi'hnn bi lligaaba dxie'guia'ha bi
cuun tu tin guza'loh tu guunn tu dzi'n rii'.

18 Rii' rachigunehza nu tuhbi bwihtsi lasaa'
nu'h tuhsi juunta cun Titu; la'h bin nin rii' za'ca
ra' bwiinn guido' xcweenta fii'h laasii dzi'n za'ca
ruhnn bi pur xcweenta xchi'dxyi Dxiohs, 19 nee
ayi dee si dxi'h, sino que la'h ra' bwiinn guido'
ra' gulii la'h bwihtsi lasaa' nu'h rii' tin sahnee ba
la'h nu loh xtsi'n Dxiohs nin dxudi'hnn nu rii'
tin guifii' za'ca bwiinn pur la'h Jesucristu, nee tin
dxugaluu'yi za nu ziga xclaa'dzi nu guidi'hnn nu
xtsi'n Ni'h, 20 tin ayi zi'chi chuu nin guifii' yihca nu
ridi'hnn nu guri'xi cun mweeyi roo' nin bidxa'ga
rii' para la'h ra' xpwiinn Dxiohs. 21 Pwihsi dx-
udxi'hyi nu xa cayahca ra' dee' tin garia'caa xne-
hzan; nee ayinezlohsidxi'h Daada Jesucristu sino
que nezaa nez loh ra' bwiinn ra'.

22 Garoopa ra' bwihtsi ra' nu'h rii', raxe'hla
za nu stuhbi bwihtsi nu'h nin ya guhca paaldaa
bweelta bidia'ha nu xa ruhnn ba, nee ziga ya
bachidia'’hanuxclaa'dziba guunn za'ca ba ziahan
ra'dzi'n, nee nnah mahziru xclaa'dzi ba guunn ba
dzi'n za'ca laasii la'htu nadxiipa sto' ba. 23 Sidela
chyuulla guinaaba dxyi'dxyi la'h Titu pur bwiinn
rii', gulguiii' loh bwiinn chi la'h bi naa bi nin
cayuhnnee na'h dzi'n nezloh tu, o sidela guinaaba
dxyi'dxyira'ba xcweenta schioopara'lasaa' nu'h,

gulgahbilohra'bala'h ra' banaara'baxquixa'ga
ra' bwiinn guido' nee pur xcweenta ra' ba rii'
za'ca ra' bwiinn pur Jesucristu. 24 Pwihsi para
gacabwa' ra' bwiinn guido' ra', gulgaluu'yi loh
ra' bwiinn chi xa rantsii'hi lasaa' tu, neezaa ra'
dzi'n nin ruhnn tu ni'chi nin rachifii' nu ganaalla
dxyi'dxyi za'ca xcweenta tu.

9

Mweeyi para la'h ra' bwihtsira' nu'h

I Ni'chin ayi guca'hruhn loh tu xcweenta dzi'n
ra' rii', nahsto' nu, guelrahcanee ra'la'h ra' xp-
wiinn Dxiohs, 2 laasii la'n naann xa ruca'hsto' tu
guunn tun, ya ziga gufii' za'ca'hn pur xcweenta tu
loh ra' bwiinn Macedonia; guiii'n loh ra' ba la'htu
bwiinn ra' Acaya ra' desde guduhbihza batiaa'ha
tu mweeyi. Pwihsi laasii bwi'hnn tu zi'chi neezaa
ra' ziahan ra' bwiinn Macedonia ra' bie'suhsto’
ra' ba bacha'ga ra' ba mweeyi. 3 Ni'chin la'n
gulu'neezahn bwiitsi ra' nu'h nez loh tu, tin ayi
gaca lliaa'ha zi dxyi'dxyi nin gufii'n xcweenta tu,
tin ziga cabweeza tii' tu gucha'ga tu xmweeyi tu
ziga gufii'llga'n loh tu desgaloh, 4 tin ayi nagah
chin dxie'ldahn dxie'nee ra' paaldaa ra' bwiinn
Macedonia mahs nee gwa'ha ra' ba ayi biuu tu
fiucha'ga tu mweeyi, ya zi'chi zia'han xtuhyi'hn
cun neezaa la'htu. 35 Ni'chin nin bwi'hnna'hn
lligaaba lwehgu si ze' ra' bwiitsi ra' nu'h rii', tin
ze'guia'ha ra' ba xa gaca xcweenta mweeyi ra'
nin bia'han dxyi'dxyi nu'h desde galohyi gucha'ga
tu, tin zi'chi bana'siin mweeyi nin guhlaasto' tu
bacha'ga tu, ayi pur ziga dxi'h chyu riii' nahpa cun
lajweersi guunn tun.

6 Gulgasannah sto' tu dxyi'dxyi ra' rii: Bwi-
inn nin rbahchi gullia'hyi'hn bifiih, zi'chi za gul-
lia'hyi'hn jusehchi rca'ha ba; ya ziga bwiinn
nin rbahchi ziroo' bifiih, zi'chi za ziroo' jusehchi
rca’ha ba. 7 Cada tuhbigah tu gulgadi'hi ziga
chi'h rahlaasto' tu gudi'hi tu; per ayi guunn tun
cun guelruhnn chiohpa sto' nee gulgahcabwa'
ayi naazan lajweersi, laasii Dxiohs nadzii'hi Ni'h
la'’h bwiinn nin rudi'hi mweeyi nez loh Ni'h cun
gaduhbi sto' ba, 8laasii Dxiohs guni'hi Ni'h ziroo'
guelruhnntaa'yi xteenn Ni'h para la'htu, tin zi'chi
ayi chuu dxyih dxia'dxi tu nin guichi'hn tun nee
tin gaapa za tu ziahanan para gacanee tu garaaloh
ra' cohsa za'cara', 9laasii loh xchi'dxyi Dxiohs riii'
squii': “La'h badi'hi duxa Ni'h parala'h ra' bwiinn
prohbi, laasii zahca Ni'h bwen duxa para tu'pazi.”
10 Dxiohs nin rni'hi bifiih nin rbahchibifiih nu'h
loh yuh nee cun guelwahw para guida'wnu'h; la'h
Ni'h gutarloohon para loh dzi'n li'hn xteenn tu, ya
zi'chi guunn Ni'h tin chioo ra'n tin guni'hihn tuhbi
li'm za'ca la'htu, 11 tin zi'chi gaapa tu ziahan ra'
guelnaza'ca para gacaza gudi'hi tu ziroo'. Ya para
la'hnu, ziga mweeyi'hn nin rgu'nehza tu parala'h
ra' xpwiinn Dxiohs, zuhnnan para gudi'hi duxa
ra' ba guelzuxchilli nez loh Dxiohs, 12laasii chin
rahcanee tula'h ra' bwihtsira' nu'h, ayi sola dxi'h
radi'hi nu'h nin rchi'hn ra' ba sino que neezaa
rachidi'hnn nu'h para rudi'hi ra' ba guelzuxchi-

illi nez loh Dxiohs. 13 Chin rahcanee tu la'h ra'
lasaa' tu, ruluu'yi xcweenta ziga ruzo'badxiahga

tuxchi'dxyi Dxiohs nin gwachii sto' tu; ni'chinla'h
ra' ba guifii' za'ca ra' ba pur la'h Dxiohs xcweenta

ziga nin cayahcanee tu la'h ra' ba pur xcweenta
mweeyi nin gulu'nehza tu para la'h ra' ba cun
snuhn ra'bwihtsi lasaa' ra' nu'h nin rii ra' stuhbi
lahta. 14Ya chi'chila'h ra' ba zibwihdxyi-zinaaba
ra' ba loh Dxiohs tin gacanee Ni'h la'htu, ya zahca
nadzii'hi ra' ba la'htu laasii runi'hi duxa Dxiohs
xquelrahcanee Ni'h para la'htu. 15 Zuxchiilli Dx-
iohs laasii bani'hi Ni'h tuhbi cohsa roo', cun tuhbi
guelnaza'caroo' nez loh ra' nu'h.

10

Guelrnabwa' nin nahpa Pahblu xcweenta ziga
naa ba pooxtla
1 Na'h Pahblu, rna'ba duxa'hn loh tu, cun
garaara'dxyi'dxyinado'laadzi, nee cun dxyi'za'ca
xteenn Jesucristu; nee za'bi dxyi'dxyi naan bwi-
inn nado'laadzi chin bia'hanahn loh tu ya chin
nuu'huhn stuhbi lahta ruca'hn dxyi'dxyi nin dxi-
gah ruri'hi la'htu. 2 Pwihsi rna'ba'hn loh tu, gul-
guibahan za'ca tin chin dxie'ldaguia’hahn cuun
tu, ayi chuu llahn sto'n nee tin ayiza guifii'n
dxyi'dxyinah loh bwiinn ra' nin rii': “Pahblu
nabahan ziga zi tuhbi bwiinn guidxyiyuh.” 3 Per
la'h nu ayi chyu rdxihndxi cun dxi'ba nin ru-
tuhbi ra' bwiinn guidxyiyuh. 4 Laasii dxi'ba nin
rulaloh la'hnu ayi naa'han ziga dxi'ba nin ru-
tuhbi ra' bwiinn guidxyiyuh, sino que naan cun
ganaalla xquelrnabwa' Dxiohs tin riidi'hnn nu
gahn loh ra' garaa ra' guelrnabwa' nin nuu loh
guidxyiyuh. 3 Ni'chin nin cagazu'hyi nu loh garaa
ra'lligaaba dxaabara',neezaaziga nin ruchi'dxiu-
rucha'ga lligaaba roo' ra' nin xclaa'dzi ra' bwiinn
guifii'yahra'ba xcweentara' bwiinn nin nunbwa'

la'h Dxiohs; per caca'ha nu garaa ra' xigaaba ra'
nu cagati'dxi ra' nu la'h ra'n nez loh naa Jesu-
cristu tin guzo'badxiahga ra' nu xchi'dxyi Jesu-
cristu. 6 Nin cabweeza chi'hzi nu naa guidi'hnn
nu guelguxchisi loh chyu chi'hzi bwiinn nin ayi
guzo'badxiahga xchi'dxyi Dxiohs, chin la'h garaa
tu guyuu'-guya'zi xchi'dxyi Dxiohs.

7 La'htu rwa'ha tu cohsa ra' ziga chi'hzi
nin rdii'dxi loh tu. Sidela chyuulla tuhbi tu
rgu'’bwa' guchii naa ba xpwiinn Jesucristu,
nahpa gacabwa'za ba guunn xigaaba ba neezaa
la'hnu naa nu xpwiinn Jesucristu. & Pwihsi laasii
mahziru guifi' za'ca'’hn xcweenta guelrnabwa'
nin na'pahn, nin bani'hi Dxiohs na'h tin
guchioo'ruhn guelriachii sto' xteenn tu per ayi
la'hla dxi'h guxi'na'hn la'htu nicala gatuhyi loon
pur guifii'n squii'. ® Na'h ayi xclaa'dzihn dxie'suh
guidxyihbi tu nasto' tu ziga nugachibiyaa'’hahn
la'htu pur dxihtsi ra' nin baca'hn. 10 Laasii rfii' ra'
ba loh xchi'tsihn caa dxyi'dxyi nagahn, dxyi'dxyi
Na'laa'dzi; per ziga chin rii'n cun rwaa'hahn
nez loh ra' tu riia'n ziga zi tuhbi bwiinn siisii ya
xchi'dxyi'hn naan ziga zi xchi'dxyi tuhbi bwiinn
nin rii' xilaa-xihlaan. 11 Per bwiinn nin riii' zi'ca,
gacabwa' ba dee': ziga nin naa nu cun xchi'dxyi
nu chin raca'h nu dxihtsi loh tu ziga chin nuu nu
zihtu, pwihsi zi'chi gahcaza naa nu chin dxuunee
nu la'htu.

12 Per ayi chyu ruhnn xigaaba naa nu tuhbiloh
cun bwiinn ra' nin riii' za'ca pur xcweenta gahca
ra' fii'h. La'h ra' ba ruhnn ra' ba puura lligaaba
mbah ra', loh ziga rucha'gabwa' ra' ba xcweenta
ziga tuhbi ziga stuhbi ra' ba. 13 Per la'hnu ayi

chyu guunn nayaachi tsi'baloh nu loh nin na-
gahdxi guni'hi Dxiohs la'hnu, mas sola riidi'hnn
nu ziga chi'h dzi'n nin bani'hi Dxiohs la'hnu, ya
la'hgahca squii' ziga nin baluu'yi nu loh guihdxyi
Corintu rii'. 14 Ni'chin ayi chyu bwihnn chiohpa
loh lligaaba, pwihsi ¢xa faria'caa sidela la'hnu ayi
Nadzihngah nu para faluu'yi nu la'htu? Pwihsi
la'hnunaa mweer bwiinnra'nin bie'nee xchi'dxyi
Jesucristu nez loh tu. 15 Ayi chyu ruhnn nayachi
loh xtsi'n stuhbi bwiinn, sino que dxuule'za nu
chioo guelriachii sto' xteenn tu, chi'chiyi gaca
guidi'hnn ru nu dzi'n nez loh tu, ziga chi'hzi gaca
guidi'hnn nu, 16tin gaca za galuu'yiru nu xchi'dxyi
Jesucristu stuhbi lahta loh guihdxyi ra' nin naa
zihturu galoo lahdxyi tu, nee ayi za chyu guunn
nayaachinee dzi'n nin bwi'hnn stuhbi bwiinn.

17Sidela chyuulla xclaa'dzi guunn nayaachi, per
mahzi cha'yi guunn nayaachira' ba pur xcweenta
Daada Jesucristu, 18 laasii bwiinn nin ruza'loh
ruhnn gahn ruti'dxiloh xi chi'h zi, ayi la'h dxi'h
ba naa nin riii' za'ca gahca pur xcweenta fii'h
sino que la'h Jesucristu nin ruze'ta ziga naa xtsi'n
bwiinn chi.

11

Pahblu cun bwiinn ra' nin ayi naa pooxtla

1 iMalaayi gwa'ha nnah tu loon gaduhbi nin
guifli'n tuhbi dxyi'dxyi nin naa xilaa-xiilaan!
Pwihsi gulgaca'dxiahga xchi'dxyi'hn 2 laasii
ria'llahn sto'n cun la'htu ya llahn chi ze' nezloh
Dxiohs, laasii ya naa dxyi'dxyi gudi'hn la'htu
nez loh Jesucristu tin guica'’ha Ni'h la’htu. Nee

xclaa'dzizahn gudi'hn la'htu nez loh Ni'h ziga
zi tuhbi dxa'pa nin nagahdxi chyu ndxi'hw
guyihdxitii', 3 per nin rza'ca'hn rdxyiibihn laasii
ayi nagah guisagui'hi tu ziga basagui'hi bwe'lda
la'h Eva; nagah zi'chi za gusaa'n tu gusagui'hi
bwiinndxaaba la'htu ya guunn ba gahn guidxa'h
loh xigaaba tu, bachi'h guiria'hcaa tu loh xneziuh
Jesucristu nin raann tu cun gaduhbi sto' tu.
4 Laasii nnah rwa'hahn mahzi ruca'h sto' tu
ruca'dxiahga tu rwaa' stuhbi bwiinn nin riii' nuu
stuhbi Jesuhs nin ayi naa xchi'dxyi Ni'h dxyi'dxyi
nin raluu'yi nu, nee rca'ha tu cun gaduhbi sto'
tu tuhbi spiritu nin naa guriincaa loh Spiritu nin
ya guca'ha tu, nee cun ruhnn za tu rca'ha tu
guriincaa dxyi'dxyi loh dxyi'dxyi nin ba bihn tu
nin guta'h la'htu loh duhlda. > Na'h riinsto'n ayi
naan bwiinn nin gulliaa'ha lasahca loh garaa ra'
pooxtla.

6 Nicala =xchi'dxyi'hn rzahcasto' tu naan
dxyi'dxyi nin naa xilaa-xilaan, per loh xigaa'bahn
ayi xi ria'dxi'hn; nin sola naa bwensi ruluu'yiloh
garaa ra' dxyi'dxyira' nin la'n baluu'yi loh tu cun
dzi'n nin bwi'hnna'hn ri'ca.

70 ¢ta bwi'hnna'hn duhlda sahca guyuuhuhn
lahda tu, ziga tuhbi bwiinn nado'laadzi tin gaca
tu bwiinn roo ra', nee nin tuhbi santahba ayi
basadxiillihn la'htu xcweenta nin balu'yi'hn
xchi'dxyi Dxiohs? & Guca’hahn mweeyi nin
bani'hi guriin ra' ca bwiinn guido' na'h chin
guyuu'huhn loh tu, tin bwi'hnna'hn xtsi'n Dxiohs
loh tu. 9 Chin guyuu'huhn loh tu, guyuu' xi
bichi'hna'hn per ayi basio'bahn la'htu, laasii chin
bie' ra' bwihtsi ra' nu'h nin zie' ra' nez guihdxyi

Macedonia, la'h ra' ba bani'hi ra' ba garaa ra'
nin bichi'hna'hn, ni'chin nin ayi xi basio'bahn
la'htu, ya zi'chi cheezah gu'nnahn. 10 Pwihsi ziga
na'pahn siguhra nu'nbwa'n xchi'dxyi Jesucristu,
ni'chin ayi chyu bwiinn nahpa para guzia'tii
dxyi'dxyi za'ca nin callii'dzi par na'h, ya garaa ra'
bwiinn guihdxyi Acaya guifii' ra' ba ruluu'yi zihn
xchi'dxyi Jesucristu ayi chyuloo rza'bi naa'hahn
para guica'’hahn mweeyi. 11 ;Xixnaa rfii'm loh
tu squii'? ¢Ta laasii ayi guinadzii'hihn la'htu?
iDxiohs naannloh balaaca chi'h ruca'h sto'n la'htu!
12 Per nahpa cheza'hn loh nin cayu'nnahn, tin
ayl chuu nehza para la'h ra' bwiinn ra' nin
camdxi'hyi ra' cun dxyi'dxyi rusagui'hi xa gaca
ra' ba ziga naa nu, per ayi gaca zi'chi. 13 Pwihsi
la'h ra' ba ayi naa ra' ba pooxtla; la'h ra' ba sola
rusagui'hi zi ra' ba, ruhnn zi ra' ba ziga naa ra'
pooxtla xteenn Jesucristu, per ayi chyu naa ra'
ba. 14 Pwihsi dee' ra' ayi rluu'yi nagahn ra'n
laasii nee bwiinndxaaba zahca guifiah ba ziga zi
tuhbi aanjla xteenn Dxiohs nin rca'bacha'h tin
gusagui'hi bala'h ra' bwiinn. 15 Pwihsi ni'chin ayi
guinagahnruluu'yiloh ziga nin naara' xpwiinn ba
ziga tuhbi bwiinn nin ruhnn dzi'n za'ca, pwihsi
bwiinn ra' chi zifiihchiloh ra' para tu'pazi cun
Xcweenta ziga naa xtsi'n ra' ba.

Ruti'dxiloh Pahblu guelrza'cazii xcweenta nin
naa ba pooxtla

16 Rfii' za'ca'hn loh tu; ayi guunn tu lligaaba
yi'cahn cazohbayo'ba, per ziga nin nuu tu lli-
gaaba ca gulgasaa'nza guifii'n loh tu ziga tuhbi
bwiinn nin rahca naxiin yihca fii'h tin guifii'

loh tu dxyi'dxyi za'ca pur xcweenta gahcahn.
17 Dxyi'dxyi nin cafii'n rii' ayi cafii'fiin cun xquel-
rnabwa' Dxiohs, sino que cafii'fiin ziga zi tuhbi
bwiinn nin rahca naxiin yihca fii'h, nee naa ra'
dxyi'dxyi za'ca ra' rii' la'hgahca xcwee'ntahn,
18 Jaasii ziga nuu za ra' bwiinn ra' nin riii' ra'
dxyi'dxyi nayaachi pur la'hgahca xcweenta xtsi'n
ra' ba nin ruhnn ra' ba loh guidxyiyuh rii', nee
zi'chigahca za zifii'n dxyi'dxyi nayaachi xcweenta
ga'cahn, 19]aasii ziga la'htu nin naa bwiinn nasiin
tii' cayahpa tu paseensi ra' la'h bwiinn nin rahca
naxiin yihca fii'h. 20 La'htu zeezahnee chyu chi'h
zituhbinin rnabwa' loh tu ziga tuhbi ballwaa'n, o
rbaa'n ra' ba xixteenn tu, o rnabwa' ra' ba la'htu,
o rusa'cazii ra' ba la'htu, o rgahpaa ra' ba loh tu.
21 ixiilla xtuhyi guhca nu ziga zi bwiinn siisii nez
loh tu!, per loh xi chi'h zi nin ruhnn lasahca ra'
ba la'hgahca ra' ba, nicala na'h cafi'fiin ziga zi
nin rahca yihca fii'h, pwihsi neezaa na'h na'pahn
dxyi'dxyi. 22 ;Sidela naa ra' ba bwiinn hebreu?
Neezaa na'h naaifiin. ;Sidela naa ra' ba bwiinn Is-
rael? Neezaa na'h naafiin. ¢Sidelanaara'ballahga
guehtu Abrahn? Neezaa na'h naafiin. 23Sidela naa
ra' ba bwiinn nin ruluu'yi xchi'dxyi Jesucristu,
na'h dzi'balohru mahzi rulu'yi'hn xchi'dxyi Je-
sucristu nicala na'h cafi'n ziga zi tuhbi bwiinn
nin rahca yihca fii'h cun ziga dxyi'dxyi ra' nin
cafii'n. Pwihsi mahzi ru guelrza'cazii bati'dxiloon
que la'h ra' ba; bati'dxiloohruhn loh goolpi que
la'h ra' ba, nee bie'wruhn la'n lahtsi dxi'ba que
la'h ra' ba. 24 Ya loh ga'yu bweelta basahcazii
ra' bwiinn Israel ra' na'h; bachiehlda ra' ba
di'tsihn galda bitsi'h biga' cwarta, 25 ya stuhbi

bweelta baca'h dxiah ra' ba yi'cahn, ya chohnna
bweelta guza'bi fiihsa barcu nin zaa'hahn la'n
ni'h loh fithsado' per bia'hanzahn tuhbi dxyih-
tuhbi gue'la loh fiihsado'. 26 Nee ziahan za biahje
guzu'zahn, nee bati'dxiloozahn ziahan ra' ya'dxi
nez loh gui'w ra'; bati'dxilohzahn guelnadxyi'bi
loh ra' guba'n, nee cun loh za ra' bwiinn guihdxyi
laadxyihn, nee cun nez loh ra' za bwiinn ziitu
ra' nez la'm ciudahd ra' nee nez loh dahan ra'
nee cun loh fihsado' ra' za, nee cun nez loh za
ra' bwiinn rusagui'hi bwiinn nin rii'zi ra' naa
xpwiinn Jesucristu. 27 Bati'dxiloduuxazahn loh
dzi'n cun loh dxixi'hw; ziahan la za bweelta ayi
guta'xgaasihn, cun bia'hanahn ayi gudaawuhn,
cun ayi za gwaa'hahn fiihsa; nee bacwaa'nahn zi-
ahan bwelta, bati'dxiloozahn loh guelnahlda cun
bia'dxyi za lahdxi para na'h.

28 Per garaaloh ra' dee' bati'dxiloon
guelrza'cazii; guillii-guillii nuu'huhn guelrzaa'
pur xpwiinn xteenn ra' guido'. 29 Sidela chyuulla
tuhbi tu naa bwiinn siisiitii', pwihsi neezaa
na'h naan bwiinn siisii; ya sidela tuhbi tu
riaaba loh duhlda, na'h riuu' duuxa'hn guelrzaa'
xcweenta tu. 30 Sidela nayaachi'hn, per gaca
nayaachi'hn xcweenta cohsa ra' nin ruluu'yi
xcweenta guelsiisii xte'nnahn. 31 Dxiohs nin
naa Xtaada Jesucristu nin rga'ha chyu guifii'
za'ca lah Ni'h tu'pazi, naann Ni'h na'h cafi'n
dxyi'dxyi nin naa guchii. 32 Chin guyuu'huhn
loh guihdxyi Damascu, gubernadohr nin guyuu'
ri'chi, naa ba xpwiinn rrehyi Aretas, gunabwa'
ba guhpa ra' xcuxchisi ba hasta rwaa' pweerta
xteenn guihdxyi chi tin fianee ra' ba na'h fiie'w'hn

la'n lahtsi dxi'ba, 33 per bidxeela xa batehta ra'
Xpwiinn Jesucristu na'h la'n tuhbi tiipi nez tihxi
muhru nin nuu gadiidxi guihdxyi chi ya zi'chi zi
gula'hn loh ra' ba tin ayi bina'zu'hn.

12

Dxiohs baluu'yiloh loh baca'lda

1 Ayica rii' gahn ziga chyu guifii' za'ca ziga
xcweenta gahca ra' nu, mas guifii'n Xxcweenta
baca'lda neezaa xcweenta bihsi nin basagwa'ha
Dxiohs na'h. 2 Nu'nbwa'n tuhbi ndxi'hw nin ri-
achii sto' fii'h xchi'dxyi Jesucristu, nin baguhca
tsi'dah yihza gwah hastayi naa nin riohnna dx-
ibaa'. Ayi ga'mnahn gu cun gaduhbi ziga naa
tihxi ba gwah ba, o ganaalla xaalma ba gwabh;
sola Dxiohs naann. 3 Dxiohs chi'h zi naann gu
gaduhbi tihxi ndxi'hw chi o ganaalla xaalma ba,
sola la'h chi'h zi Ni'h naann Ni'h. 4 Gwah ba
hasta naa lahdxyi Dxiohs nin nabahan dzi'tsi
dxibaa' hasta bihn ba dxyi'dxyi ra' nin ayi nuu
guuyidxyi'dxyi ba loh ra' bwiinn. 5 Na'h fiahca
nayaachi sto'n xcweenta ziga ndxi'hw chi, per
ayl nuu guelnnayaachi sto'n pur xcwenta gah-
can. ¢Xa guifii' chi'hn dxyi'dxyi nin ayi naa guel-
siisii xte'nnahn? 6 Per sidela na'h xclaa'dzihn
guifii' za'ca'hn pur xcwee'ntahn, ni'chi nin ayi
gacan dxyi'dxyi nin riagadziiba zi yi'cahn, laasii
na'h cafii'm pur dxyi'dxyi nin naa guchii; per ayi
cayuhnn dxi'hfiin tin para guunn bwiinn lligaaba

mahzi ru bwiinn lasahcaruhn loh nm rwa'haloh
tu ru'nnahn o nin rihn dxiahga tu riii'n.

7Bwi'hnn Dxiohs baluu'yiloh ziahan roo' duxa
ra' cohsa loon, per ayi pur ni'chi dxi'h chuu

guelnayaachi sto'n, sino que guzahca sto'n ziga
zi nin gudii'dxi tuhbi guihchii tihxi fi'h pur
xcweenta bwiinndxaaba nin laa Satanahs tin
dxiaaba'hn loh guelrza'cazii xteenn ba tin ayi
gaca'hn ziga tuhbi bwiinn nin gaca lasahca.
8 Biohnnala bweelta la'n gunaaba loh Daada Je-
sucristu tin guzia'tii Ni'h xcweenta guelrza'cazii
rii', 9 per nah Jesucristu loon squii': “Guelrahca-
nee nin guni'hi'hn ayi xi dxia'dxi lu'h”, pwihsi
ni'chin nin na'h riahxi'hn naan bwiinn siisii tin
zi'chi guluu'yiloh ru xquelrnabwa' Jesucristu pur
xcwee'ntahn. 10 Pwihsi ni'chin nin riahxi'hn
pur guelsiisii nee riahxi zahn loh guelriii'yah nin
riii' ra' bwiinn pur na'h nee chin cachi'hna'hn
ziga garaaloh, nee neezaa chin ruti'dxiloon guel-
rza'cazil pur xcweenta Jesucristu, laasii chin si-
isiitii'hihn, chi'chi runi'hi Dxiohs mahzi ru guel-
nadxiipa cun guelnada'n na'h.

Guyuu' guelrzaa' Pahblu pur xpwiinn guido' Je-
sucristu nin nuu loh guthdxyi Corintu
11 La'n guhca ziga tuhbi bwiinn nin bagaduhbi
loh xigaaba fii'h, per la'h gahca tu bwi'hnn tu
guhca squii', laasiila'htu ruhnn tucahri fiifii' za'ca
tu xcwee'ntahn laasii ayi xi ria'dxi'hn nez loh ra'
snuhn ra' bwiinn ra' nin naa ra' pooxtla nicala
na'h ayi chyu naan. 12Loh dzi'n nin bwi'hnna'hn
cun paseensi nez loh tu, bwi'hnnafiin ziga tuhbi
nin guchii naa tuhbi pooxtla xteenn Jesucristu,
laasii bwi'hnnafiin cun milahgru ra' nee cun
sehn ra'. 13 ;Xi bwi'hnna'hn loh tu tin nah tu
ru'nnahn lligaaba gulliaa' lasahca tu que snuhn
ra' xpwiinn guido' Jesucristu? Nin bwi'hnn chi'h
zihn naa dee": ayi bataalahn xtsi'n tu, naann tu

ayl xi guna'ba'hn loh tu para fiahcanee tu na'h,
ziga cumpahiiu nin bwi'hnn ra' guriin ra' bwiinn
guido' na'h. jGulgui'hnn pardohn na'h pur nin ayi
xi guna'ba'hn loh tu!

14 Pwihsi nnah la'n cagu'guihn tin gazaa'
chohnna bweelta nin rie'ldaguia’hahn cuun tu,
nee ayi xi guti'dxi dzi'na'hn la'htu ziga guica'hn
nin nahpa tu, sino que la'htu xclaa'dzihn tin
cheezah za'ca tu loh xneziuh Dxiohs; laasii la'h
daada ra' rgu'cha'yi ra' mweeyi para la'h ra'
llii'm ra' ba ayi la'hga'h dxi'h llii'n ba cu'cha'yi
mweeyi para la'h ba. 15 Ya na'h cun gaduhbi sto'n
gunaann chi'hn cun gaxtu cun nin guichi'hna'hn,
nee hasta guunnzahn gaxtu na'h pur xaalma tu
nicala rluu'yi mahzi ru ruca'h sto'n la'h tu per
la'htu gulliaa' ruca'h sto' tu na'h.

16 Per mahzi ziga ayi bati'dxi dzi'ma'hn la'htu,
nicala nuu ra' nin cafi' basagui'hihn la'htu laasii
nadxeela laa'dzihn loh guelrsaguihi. 17 ;Xa naa
ziga rusagui'hihn la'htu? ¢Ta naan pur tuhbi
ra' bwiinn ra' nin guxe'hla’hn loh tu? 18 Chin
guxe'hla'hn Titu cun stuhbi bwihtsilasaa' ra' nu'h
nin bie'guia'ha xa nuu tu, ¢ta basagui'hi Titu
la'htu? ¢Tayi guchii dxi'hn garoopa nu tuhsi naa
Xigaaba nu nee tuhsi za xtsi'n nu?

19 Ya gaduhbi nin cayu'lda tu loh dxihtsi rii',
pwehda cayuhnn tu lligaaba dxuugannaaba
nu loh tu xa dxia'lda sto' tu xtuhlda nu, per
ayi zi'chi dxi'h; dxufii' nu squii' nez delaanta
loh Dxiohs nee cun lah Daada Jesucristu, tin
zi'chi chioo ru tu loh xchi'dxyi Dxiohs, bwiitsi
ra'n nin nadzii'hiduuxara'n, 20 laasii rdxyiibihn
ziga chin cheguia'’hahn cuun tu, mas ayi rii

tu ziga xclaa'dzihn nee na'h ayi za gwa'ha
tu na'h ziga xclaa'dzi tu. Rdxyiibihn chuu
dxixi'hw, guelrza'bi sto' lasaa' xixteenn fii'h,
llahn, guelrlaa'ha lasaa', guelriii'yah, bwiinn rsah
dxyi'dxyi, cun nin ruhnn nayaachi ra' nin riahsa-
rca'nee la'h bwiinn lasaa' ba. 21 Rdxyiibihn ayi
nnagahloh dxie'ldaguia'hn cuun tu stuhbi, guunn
Xchiohsa'hn para gazi'xtuhyi'hn nez loh tu, nee
dxie'suh za gu'na'hn xcweenta xtuhlda tu nin nuu
ca chieempa laasii ayi riigasaa'n tu dzi'n dxaaba
ra' tin guibahan nayaa tu; sola nuu tu nin na'hla
nez cayuhnn xtu'h gunna'h nin ayi naa che'hla tu
cun ziahan rura' dzi'n ra' nin ruhnn tu.

13

Luulchima guelruu'yi dxyi'dxyi xteenn Pahblu
1 Nnah gaca chohnna bweelta
dxie'ldaguia'’hahn cuun tu. Xi chi'h zi guelchiah
nin gucha'ga tu nahpa gacan chiohpa o hasta
chohnna bwiinn nin naann pa'h xa naa guelchiah
chi. 2 La'm gufii' la desde galohyi, yannah la'n
guifii' stuhbi ziga zi na'h zu'hn nez loh tu, yannah

nin nuu'huhn zihtu ruca'hn dxihtsi loh ra' nin
guluu'tii duhlda desde galohyi, nee cun loh garaa

ru ra' bwiinn; sidela na'h dxie'ldahn stuhbi,
ayi ru guelralahsa sto' xcweenta ra' ba, 3 laasii
xclaa'dzi tu gwa'ha tu ta guchii runi'hi Jesucristu

guelrnabwa' na'h tin guifii'n xchi'dxyi Ni'h. Per
Jesucristu ayi naa Ni'h ziga tuhbi bwiinn siisii
xcweenta tu sino que ruhnn Ni'h ruluu'yi Ni'h xa
naa xquelnada'n Ni'h nez la'n lasto' tu. 4 Guchiica
chin gucah Ni'h loh cruhzi guhca Ni'h ziga zi tuhbi

bwiinn siisii nin ayi xi guelnada'n nahpa, per
nabahan Ni'h par nahpa Ni'h ziroo' guelrnabwa'
xteenn Dxiohs. Pwihsi zi'chi za la'hnu nuu nu loh
guelsiisii nin guhpa Ni'h, per cunla'h Ni'h zibahan
nu loh guelrnabwa' xteenn Dxiohs laasii nuu nu
tuhsi cun la'’h Ni'h tin zi'chi za gachidxiaacanee
nu la'htu.

5> La'h gahca tu gulca'hnaa la'n lasto' tu, sidela
guchii pa'h gwachii sto' tu xchi'dxyi Dxiohs. Gul-
guia'ha za'ca xa naa lasto' tu: ¢Tayi rudi'hi tu
cweenta nuu nabahan Jesucristu sto' cada tuh-
bigah tu?, o ¢gu nuu tu nin ayi naa Xpwiinn
Ni'h? 6 Na'h xclaa'dzihn gacabwa' tu, ayi naa nu
bwiinn nin bisagui'hi sino que riachii sto' pa'caa
nu xchi'dxyi Jesucristu, 7 nee rachibwihdxyi-
rachinaaba nu loh Dxiohs tin ayi xi dzi'n dxaaba
guunn tu, per ayi tin guifii' za'ca dxi'h bwiinn
Xcweenta nu sino que tin guunn tu ganaalla dzi'n
za'ca, nicalala'hnu garia'caa nu ziga zi bwiinn nin
ayi xi lasahca, 8laasii ayi nuu xa guidi'hnn nu tin
fichiloh dxyi'dxyi nin naa guchii, mas guidi'hnn
nu para guillii'dzin. 9 Ni'chin sola ria’han nasaa
sto' nu chin rihn nu la'htu nahpa guelnadxi-
ipa cun guelnada'n loh guelriachiisto' xteenn tu
nicala la'htu nin ayiru riagannasto' tu la'hnu, per
la'hnu chi'chi pa'h mahzi ru riazah rbwihdxyi-
rnaaba nu loh Dxiohs tin guunn Ni'h para guiba-
han tu ziga naa xigaaba Ni'h. 10 Cagaca'hn dxihtsi
rii' loh tu galoh nin ria'dxi dxie'lda guia'hahn
cuun tu, tin chin dxie'ldahn, ayi gaca nahda yihca
tu cun loh xquelguxchii'sihn, nin bani'hi Daada
Jesucristu na'h tin gu'nnahn para chuu ziroo'

xquelnada'n tu nez ziga riachiisto' tu xchi'dxyi
Dxiohs, ayi para fiichiloh dxi'hn.

11 Pwihsi ni'chin bwihtsira' nu; guldxiahxi, gul-
gahca bwiinn bazaa' guelriachii sto'-sto' fii'h, gul-
gasaguu'dzi sto' tu, tuhsi lligaaba gulgui'hnn, nee
gulguibahan cun guelnado'laadzi. Dxiohs nin
naa xteenn Ni'h guelnadzii'hi lasaa' cun guelrb-
wihdxyii sto' gaapaa la'htu. 12 GulgahpaDxiohs
lasaa' tu ziga tuhbi ziga stuhbi tu. 13 Garaa ra'
lasaa' ra' nu'h nin nuu guelriachii sto' ra' sto' fii'h,
ruxe'hla tuhbi guelrgahpaDxiohs para la'htu.

14 Guelrahcanee xteenn Daada Jesucristu, cun
neezaa guelnadzii'hi lasaa' xteenn Dxiohs, cun
guelrahcanee xteenn Spiritu Saantu chuu la'n
lasto' tu. Zi'chi pwihsi.

